
gang prentah atas antero doenia, dimana-mana negri orang taro endah dan ambil tjonto iapoenja tjara memerentah jang beres (Ajat 1-5).

Pertjoba'an boeat briken kapoeasan pada manoesia dengen membangkitken kainginannja pada kabesaran atawa kamoelja'an, memang bisa djoega bikin satoe Radja atawa Keizer djadi terpoedji, sebab dengen begitoe di sapoeternja ada berdiri hamba-hamba jang setia lantaran merasa soekoer boeat itoe gandjaran dan kahormatan jang marika telah trima Tetapi Lao Tze membri inget, ada lebih betoel djikaloe itoe kepala pamerentah tida tjoba dapetken nama tjara begitoe, sebab dengen adaken itoe tanda-tanda kahormatan moelja, jang membikin satoe orang djadi kaliatan berbeda dari jang laen, ia tjoemah timboelken manoesia poenja hati sirik, mengiri dan temaha aken kedjer kahormatan, hal mana ada bertentangan dengen itoe kasaderhana'an dari Tao. (Ajat 6-7).


Jang itoe Tao ada disamaken sabagi soengei besar atawa laoetan jang trima djatohnja aer dari soengei-soengei ketjil dan tanah-tanah lembah, ini poen ada mengoendjoek bahoea segala peratoeran hidoep dari manoesia, dalem oeroesan besar sampe pada perkara ketjil, semoea berdasar atas itoe sifat atawa azas dari Tao, dan pertjoba'an aken menjimpang dari itoe toedjoean boekan sadja nanti menimboelken segala kakaloetan, malah boleh dipastiken achirnja aken gagal. Kasopanan manoesia jang ditoedjoeken pada karojalan, kabesaran dan kagoemilangan, jaitoe bertentangan dengen sifatnja Tao jang saderhana menoeroet natuur, selamanja tida bisa kekel, dan satoe waktoe aken ambrek kombali, (Ajat 8).




137
















[image: ]

[image: ]

Diperoleh dari "https://id.wikisource.org/w/index.php?title=Halaman:Tao_Teh_King.pdf/153&oldid=98896"


				
			

			
			

		
		
		  
  	
  		 
 
  		
  				Terakhir diubah pada 30 Juni 2022, pukul 20.04
  		
  		 
 
  	

  
	
			
			
	    Bahasa

	    
	        

	        

	        Halaman ini tidak tersedia dalam bahasa lain.

	    
	
	[image: Wikisumber]



				 Halaman ini terakhir diubah pada 30 Juni 2022, pukul 20.04.
	Konten tersedia di bawah CC BY-SA 4.0 kecuali dinyatakan lain.



				Kebijakan privasi
	Tentang Wikisumber
	Penyangkalan
	Kode Etik
	Pengembang
	Statistik
	Pernyataan kuki
	Ketentuan Penggunaan
	Tampilan komputer (PC)



			

		
			








